
1 INNGANGUR 

Þeistareykir ehf. er einkahlutafélag í eigu Norðurorku, Orkuveitu Húsavíkur og 
Aðaldæla- og Reykdælahrepps. Þeir hjá félaginu hafa hug á að nýta háhitasvæðið á 
Þeistareykjum með áherslu á raforkuframleiðslu. Yfirgripsmikil rannsóknarskýrsla var 
gefin út 1984 (Gestur Gíslason, 1984) og greinargerð um frekari rannsóknir 2000 
(Bjarni Gautason o.fl., 2000). Sumarið 2002 lét fyritækið bora fyrstu djúpu rannsóknar-
holuna (ÞG-1) á svæðinu. ÞG-1 er staðsett á Þeistareykjagrundum undir norðanverðu 
Bæjarfjalli (Ásgrímur Guðmundsson o.fl., 2002a, 2002b og Bjarni Gautason o.fl., 
2002). Sú rannsóknarhola var mjög heit og gaf góð fyrirheit og styður þær hugmyndir 
að svæðið sé afar heppilegt til raforkuframleiðslu. 
Í framhaldi af borun ÞG-1 og rannsóknum á henni var tilkynnt til skipulagsstofnunar um 
borun tveggja rannsóknarholna í viðbót. Önnur þeirra, ÞG-2, sem er hér til umfjöllunar, 
er staðsett suðvestur af suðurenda Tjarnaráss. Hin verður staðsett undir Ketilfjalli við 
veginn um Bóndhólsskarð. Um aðdraganda rannsóknarborana Þeistareykjum er vísað í 
áfangaskýrslur um borun ÞG-1. 
Mynd 1 sýnir staðsetningu holunnar sunnan Tjarnarás. Auðkenni hennar er ÞG-2 og 
landfræðileg keiluhnit hennar eru (ÍSNET93): 

X=592145  Y=598963 
Staðarnúmer ÞG-2 í gagnagrunni Orkustofnunar er 60402. Holuhönnun gerði ráð fyrir 
2000 m djúpri holu (mynd 2). Verkið var áfangaskipt samkvæmt hefðbundinni vinnu-
tilhögun við borun djúpra holna á háhitasvæðum.  
Í fyrsta áfanga var forborað og síðan borað fyrir öryggisfóðringu og hún sett í holuna. 
Vegna vandamála sem komu upp við borun holu ÞG-1 var ákveðið að forbora niður á 
um 100 m í tveimur hlutum, þ.e. fyrst fyrir fóðringu niður á um 50 m og síðar niður á 
um 100 m, sem þýddi að tvær svonefndar yfirborðsfóðringar yrðu steyptar. Loka-
verkhluti fyrsta áfanga er að bora fyrir 13 ⅜” öryggisfóðringu með 17 ½” krónu, steypa 
fóðringuna og sjóða á hana holuflansinn. Annar áfangi fól í sér borun fyrir 9 ⅝” 
vinnslufóðringu með 12 ¼” krónu og að steypa fóðringuna. Í þriðja áfanga var boraður 
8 ½” vinnsluhluti og settur niður 7” gataður leiðari og hann hengdur neðst í vinnslu-
fóðringuna.  
Jarðboranir hf. önnuðust borun holunnar með jarðbornum Sleipni og starfsmenn ÍSOR 
(Íslenskra orkurannsókna) veittu jarðhitaráðgjöf, önnuðust nauðsynlegar rannsóknir á 
borstað og sinntu boreftirliti.  
Í þessari áfangaskýrslu er fjallað um gang borverksins í fyrsta áfanga, byggingu og 
ummyndun jarðlagastaflans og borholumælingar. Í viðauka fylgja dagskýrslur sem 
sendar voru út meðan á verkinu stóð.  
Allar dýptartölur eru miðaðar við borpall Sleipnis, sem er um fjórir metrar yfir borplani, 
nema annað sé tekið fram. 

 10. nóvember 2003

Mánudagur

BORVAKT Á Þeistareykjum 
DAGSKÝRSLA #15 
33. verkdagur ÞG-2  

1. áfangi 
 

Verkkaupi: Þeistareykir ehf. Verktaki: Jarðboranir hf. 

Hola: ÞG-02 Bortæki: Sleipnir 

Staðarnúmer 60402 Jarðfr./mælingam ÁsG/HS 
 

Holuvídd: 12 ¼” Dýpi kl. 24: 289 m Borun síðasta sólarhring:     9 m 

Síðasta fóðring: 275 m Dýpi kl. 08: 322 m Bortími:     2 klst. 

Skolvökvi: Vatn Skoltap kl. 8: ~50 l/s Meðalborhraði: 4,5 m/klst 

 
 

Hita- og steypumælingar. 
Síðast var greint frá steypumælingum (CBL) í föstudagsdagsskýrslu og gerð grein fyrir 
sem þá sást. Megin niðurstaðan var sú að steypa er á bak við alla fóðringuna en nokkuð 
vantaði upp á að góðri hörðnun væri náð. Leyfi var gefið fyrir að skera ofan af og hefja 
vinnu við að sjóða á holuflansinn en rétt þótti samt að mæla CBL einu sinni enn. 
Niðurstöður hita- og CBL-mælinga eru sýndar á myndum 1 og 2. Steypan hefur náð 
góri hörðnun eða m.ö.o. vel bundin við fóðringuna með tveimur undartekningum. Frá 
um 15-35 m er um 20 m kafli, sem er ekki nægilega góður enn, og svo stuttur kafli á um 
240 m, þar sem aðallekinn var í holunni. Samkvæmt hitamælingum eru þessir kaflar 
köldustu hlutar holunnar og er það útaf fyrir sig góð skýring á hægri hörðnun. Ekki er 
ástæða til að mæla frekar steypugæðin. 

Borun 
Unnið var við öryggisloka aðfaranótt sunnudagsins og frárennsli (flowline) tengt. Undir 
morgun voru blindloki og stangarloki prófaðir. Þá var byrjað að setja niður borstreng og 
þá voru belglokarnir prófaðir. Allir lokarnir voru í góðu lagi. Borun í flotkolla, steypu 
og fóðringarskó stóð yfir frá rúmlega kl. 16 og fram á kvöld, en það var frá 252-280 m 
dýpis. Síðustu metrarnir voru steypublandað botnfall frá borun 17 ½” holunnar. 

Borun í berg  byrjaði um kl. 22 og gekk nokkuð greiðlega. Þegar komið var í 303 m þá 
varð vart við skoltap og mældist það vera 20 l/s og 6 m dýpra tapaðist allt skol eða >50 
l/s og á sama tíma linaðist svo mjög undir krónu að nánast var hægt að dæla henni niður 

án nokkurrar borunar. Aftur harðnaði í 319 m og var borað niður 322, en þá hætt og 
ákveðið að stteypa í lekann. 

Jarölög og ummyndun 
Neðan við fóðringu var borað niður í basalthraunlög niður á 300 m dýpi en þar tók við 
basaltbreksía. Í síðasta sýninu frá 308 m var gífurleg aukning í sprungufyllingum. Kvars 
og pýrít eru ráðandi ummyndunarsteindir en kalsít er jafnframt í nokkrum mæli og 
laumontít sést. 

Hola ÞG-1 
Í gær var áberandi leki undir holuloka og hafði hann aukist frá þvi um morguninn að 
sögn Guðjóns vélstjóra á Sleipni. Farið var að holunni til að loka henni skv. Beiðni 
Hreins Hjartarsonar. Fyrst var mældur holutoppsþrýstingur og síðan skrúfað frá og 
minnkaði lekinn fljótlega. Hér á eftir er sýnt hvernig Po breyttist með tíma eftir lokun: 
 

Tafla 1.  Holutopsrýstingur á ÞG-01 fyrir og eftir opnun. 
Tími Holutoppsþr. (Po) í bar Flæði úr kari í cm 

18:28 60   

18:30 45  

18:31 47  

18:32 48  

18:35 51  

18:40 55  

18:58 46 13-15 (mjólkurlitað) 

19:02 45 13 (mjólkurlitað) 

19:20 42 12 (mjólkurlitað) 

23:00 35 12 (mjólkurlitað) 

07:00 32 12 (nokkuð tært) 

Þremur mínútum eftir að opnað var frá fór vatn að frussa upp um blæðingarlúðurinn. 
Ekki var unnt að mæla krítískan þrýsting þar sem nippilsbrot var fyrir. Myndir af 
upphleypingunni og lekanum eru hér að aftan. 

Borvakt 

 Fyrir upphleypingu 

 45 mín eftir upphleypingu 

45 mín eftir upphleypingu  
 


